
ONDARROAKO ERREBALA TXIKINE GAZTELEKUKO ZERBITZUA KUDEATZEKO

BALDINTZA TEKNIKOAK

1. XEDEA

Kontratuaren xedea hau da: 11 urtetik 16 urte bitarteko herriko gazteei aisialdi zerbitzua euskaraz
ematea, ekintzak antolatuz eta zuzeneko esku-hartzea eskainiz, oro har, Errebala Txikine
gaztelekuan.

2. ZERBITZUAREN IRAUPENA

Kontratua hiru ikasturte hauetan emango da: 2023-2024, 2024-2025 eta 2025-2026an. Horietako
bakoitzean, zazpi hilabete eta erdiz emango da zerbitzua urritik maiatzaren erdira bitartean. Ez da
zerbitzurik emango ekainetik iraila bitartean. Hortaz, 2023-2024 ikasturtean 2023-10-01ean hasi

eta 2024-05-12an amaituko da zerbitzua eta hala emango da hurrengo bi ikasturteetan ere, hau da:
2024-2025ean eta 2025-2026ean.

3. HELBURUAK

Helburu orokorra:
Gaztelekuaren helburu nagusia da Ondarroako gazteei aisialdiko aukera osasuntsu bat eskaintzea
euren aisialdian, autonomia lortzeko eta heldutasunera iristeko prozesuan laguntzea.

Helburu zehatzak:

Aisialdi hezitzailea eta hezkidetzailea: Gaztelekua baliabide hezitzaile eta sortzaile bezala
ulertzea, hezkidetza bermatuz bere jardueretan.

Gaztea eragile eta protagonista gisa hartzea: Gazteen autonomia errespetatzea eta sustatzea,
gazteei lagunduz euren ekimen propioak garatzen.

Balore positiboak sustatzea, hala nola: hezkidetza, aniztasuna, elkarbizitza, errespetua,
solidaritatea, konpromisoa, erantzukizuna, autonomia, gizon eta emakumeen berdintasuna
bermatzea eta tolerantzia.

4. ZERBITZUAREN KUDEAKETA ETA EZAUGARRIAK

Zerbitzuaren organo arduraduna Udaleko Hezkuntza arloa da eta Udal arduradun teknikoa, berriz,
udal euskara teknikaria. Adjudikaziodunak haiekin izango du hartu-emana.

Zerbitzuaren barruan sartuko dira jarduerak diseinatu, antolatu, sustatu eta gauzatzeko
betebeharra. Nahitaezkoa izango da zerbitzuaren ezaugarri hauek guztiak betetzea:

4.1. Zerbitzuaren kudeaketa.

Errebala Txikifie izendapena: Zerbitzua ematen den guztietan “Errebala Txikife
gaztelekua” izendapena azalduko da.

Zerbitzuaren hartzaileak: 11 urtetik 16 urte bitarteko herriko gazteei eskainiko zaie
zerbitzua; hala ere, talde naturalak errespetatzeko malgutasuna aplikatuko da. Horrek esan
nahi du urtebeteko aldea onar daitekeela.

Zerbitzua euskaraz emango da: Euskaraz emango da zerbitzu osoa, zuzeneko esku-hartzean
zein kontratutik eratorritako betebehar guztietan eta udalarekiko hartu-emanetan. Gazteei
euskaraz eskainiko zaizkie aisialdi aukerak eta, aldi berean, euskal kultura sustatzen duten
ekintzak eta programak sustatuko dira.

Zerbitzuan balore hezkidetzaileak txertatzea: gaztelekua inguru hezitzailea den heinean,
hezkuntza hezkidetzailea osatzeko baliabidea izan behar da; begirada hezitzailea jarduera
guztietan txertatuko da.

Koordinazioa herriko/udal baliabideekin: Gaztelekuak eraikina partekatzen du
Etxelilarekin, emakumeen topalekuarekin, (1. solairua). Interesgune berezia da gaztelekuko
gazteentzat; izan ere, besteak beste, neska gazteen txokoa sortu baitute bertan. Bi zerbitzuen
arteko elkar ezagutza eta koordinazioa gauzatu beharra dago.

Horrez gain, beste interesgune bat da herriko taldeek zein udalak antolatutako ekintzekin bat
egitea; besteak beste, euskara sustatzeko programekin, berdintasun, kultura eta kirol
egitarauetako ekintzekin bat egitea, esate baterako: Ondarrutar naturala, Inauteriak, martxoak
8, azaroak 25, Santa Zezilia eguna eta abar.

Era berean, Lea-Artibaiko Mankomunitateko kale hezitzailearekin jardungo dute hezitzaileek
behar den guztietan.

Gazteei zuzendutako eskaintza:
Helburuekin bat datozen jarduerak eta ekintzak eskainiko dira, oro har, ekipamenduan;

lizitatzaileek zehaztuko dituzte euren proposamen teknikoan.

Nolanahi ere, jarduera horien osagarri, ekintza hauek eskainiko dira:

a) lkasturte bakoitzean hiru irteera, egun osokoak nahiz egun erdikoak. Bat, 1.
hiruhilabetekarian eta besteak, urtarriletik maiatza bitartean.
- Autobuseko jesarlekuen %50a bete beharra izango da irteera antolatu ahal izateko.
- Irteeran parte hartu ahal izateko nahitaezkoa da gaztelekuan erabiltzaile gisa erregistratuta
eta izen-emate orria beteta.

- Udalaren eta erabiltzaileen artean finantzatuko dira, baldin eta udalak aurretik prezioa
finkatu badu.
b) Tailer espezifikoak eskainiko dira, gai bereziak lantzen dituzten profesionalekin.

4.2. Egutegia eta ordutegia.

Errebala Txikifieko gaztelekuko zerbitzua zapatu-domeketan emango da, baita jai-egunetan ere.
Hori aldatu ahal izango da ikasturteko opor garaian edo egun berezietan, hala adostu baldin bada
udalarekin egindako jarraipen bileretan. Oro har, hau izango da bete beharrekoa:

e Arreta zuzeneko zerbitzua: zapatu-domeketan 17:00etik 21:00ak arte.
¢ Gabonetan 5 egunetan irekiko da, abenduko azken astean edo urtarrileko lehenengoan.

4.3. Zerbitzuari buruzko informazioa eta publizitatea.

Zerbitzuaren berri emateko zabalkundea egingo dute bai adjudikaziodunak bai udalak.
Zabalkundea egitean Ondarroako Udalaren eta Errebala Txikifieren logoa erabiliko dira.

Adjudikaziodunak bermatuko du erabiltzaileek zerbitzuari buruzko informazio zehatza izatea;
horretarako, gaztelekuko sarreran, ikusgai egongo dira hauek guztiak: egutegia, ordutegia,
erabilera-arauak eta programatutako jarduerak. Era berean, sare sozialetan ere informazioa
zabaldu ahal izango da; betiere, guraso zein tutoreen baimena beharko da argazkiak publikatzeko.

4.4. Jarraipen batzordea.

Batzordea arduratuko da gaztelekuko zerbitzua zehaztu bezala bete dadin, funtzionamendua
hobetzeko proposamenak aztertuko ditu eta, beharrezkoa baldin bada, aldaketak egingo ditu
ordutegian edo egutegian. Bi hilean behin, gutxienez, batzar bat egingo du.

Honela osatuko da batzordea: zinegotzi arduraduna, hezitzaile-koordinatzailea eta espediente
kudeatzailea.

5. GIZA BALIABIDEAK ETA EGINKIZUNAK

Hezitzaile bik emango dute zerbitzua eta horietako batek koordinatzaile moduan jardungo du.
Memorian jasota dago eskatutako gaitasun profesionala, kaudimen teknikoan, hain zuzen.
Eginkizunak, berriz, hauek izango dira:

o Hezitzaile-koordinatzailearen eginkizunak: gaztelekuaren kudeaketaz arduratzea,
beharrak aztertu eta hobetzeko proposamenak egitea eta koordinazio-bileretan parte hartzea
Errebala Txikifieko jarraipen batzordean.

Hiru hilabetean behin txostena emango dute egindako jardueren berri eta erabilera-datuak
emateko eta hurrengo hiruhilekoaren planifikazioaren aurreikuspena aurkezteko.

o Hezitzailearen eginkizunak: planifikatutakoa gauzatzea, arreta zuzena eskaintzea,
erabiltzen diren espazioak irekitzea eta ixtea, ordena mantentzea, eta funtzionamendu
arauak zaintzea.

6. INSTALAZIOA ETA BERTAKO MATERIALEN ERABILERA.

EKIPAMENDUA: Errebala Txikifie gaztelekua, Ondarroako Artibai kaleko 1. zenbakian dago,
beheko oinean; honela dago banatuta: sarrera, barruko patioa, komun bi (horietako bat
konketaduna), eskaratza (sukaldekoak egiteko hornituta) eta balio anitzeko 4 gela 25-30
lagunentzako aforoarekin (TB gela, sormen gela, eta jolas gela bi). Eraikin bereko lehen solairuan
Etxelila dago, emakumeen topalekua.

MATERIALA:

Eranskinean (1. Eranskinean) jasota dago gaztelekuko inbentarioa). Bertako elementuren bat
hondatuz gero, udala arduratuko da horren konponketaz edo berria jartzeaz udal aurrekontuko
baliabideek ahalbidetzen duten neurrian.

ERABILERA: Instalazio horren erabilera ez da esklusiboa; erabili ahal izango da beste jarduera
batzuetarako, udalak hala baimentzen badu. Horrelakoetan 15 egun aurretik jakinaraziko zaio
adjudikaziodunari.

Lokala eta materiala egoera onean edukitzeko egun bakoitzean jasoko dira egun horretan
erabilitako gauzak eta lokala garbiketa egiteko moduan laga. Sukaldeko materiala eta tresneria
erabili bakoitzean erabiltzaileek garbitu behar dute; adjudikazioduna da horren arduraduna.

Lokaleko mantenimendu gastuak udalaren kontura izango dira: ura, argindarra, berogailu-
horniketa, garbiketa eta beharrezko konponketak.

Udalaren baimenik gabe, ez da inolako obrarik egiterik izango. Behin kontratua iraungita,
erabilitako instalazioak eta ekipamenduak egoera onean egon beharko dute.

7. AURKEZTU BEHARREKO DOKUMENTAZIOA

Adjudikaziodunak agiri hauek aurkeztuko dizkio Ondarroako Udalari:

a) lkasturte hasieran, urteko programazioa, honako elementuak bilduko dituena:
Lortu nahi diren helburuak

Erabiliko den metodologia eta baliabideak.

Landuko diren edukiak eta hiru hilabetekako programazio bat.

e Ebaluazio-tresnak.

b) Ikasturtean zehar, ebaluazioa. Hiruhilabetekari bakoitzaren amaieran (abenduan, martxoan
eta maiatzean) txosten bat, honakoak jasoko dituena: erabilera-datuak (erabiltzaile-
kopuruak, adin-tartea sexu aldagaia bereiziz, espazio/ekintza ezberdinen erabilera-
datuak), landutako edukiak, lortutako emaitzak eta hobetzeko proposamenak.

c¢) Ikasturtearen amaieran, memoria, honako elementuak bilduko dituena: erabiltzaile-
kopuruak, adin-tartea eta sexu aldagaia bereiziz, espazio/ekintza ezberdinen erabilera-
datuak, landutako edukien deskribapena, gazteen asebetetzea eta lortutako emaitzak.

Aztertuko da sexu-aldagaiaren arabera alderik dagoen eta, egotekoan, zergatik sortzen
diren.

I. ERANSKINA:

ERREBALA TXIKINE GAZTELEKUKO INBENTARIOA

SARRERAKO GELAKOA ETA ERABILERA OROKORRERAKO MATERIALA

Ordenagailu postua eta Internet konexioa 1
Alfonbra borobila 1
Aglomeratuzko mahaiak 1,50x0,80 7
Aulkiak: Egurrezko aulki tolesgarriak 40
Aulkiak: Funny aulki koloretakoak. 10na urdin/berde/laranja/gorri/horiak 50
Zakarrontzi handiak (45 cm-koak) 8
Koltxonetak zorro barruan 15
TB GELAN:

Kortin bilgarriak leihoetan 160,5 x 2,15/ 239,5 x 215 2
Grunding telebista 49’ TB gelako hormari itsatsia 1
SUKALDEAN:

Mikrouhin labe txikia 1
Sukalde azpiko armairuak 3,40 x 0,61 x 0,88 4
Mahaia (1,40 x 0,80 m) 1
ARETO-JOKOEN GELAN:

Bilarreko mahaia (kajoia apurtuta) 1
Mahai-teniseko mahaia 1
BILTEGIAN:

Plastikozko 5 tiraderako sorta (0,25 sakon 0,30 altu) 1
klip kutxak 2
Grapagailua 1
Grapa kutxak 2
Zelo zabala (4 cm.) 1
Artaziak metalezkoak 18 cm. 1
Botikin txikia 1

